
AGRESSIV XULQNING 
IJTIMOIY-PSIXOLOGIK 
DETERMINANTLARI

O‘ktamova Shohida Odilbek qizi
Abu Rayhon Beruniy nomidagi Urganch davlat universiteti
“Pedagogika va psixologiya” kafedrasi dotsenti, ps.f.f.d. (PhD)

Annotatsiya: Mazkur maqolada agressiv xulqning ijtimoiy-psixologik determinantlari, uning shakllanishiga ta’sir etuvchi 
biologik, psixologik, oilaviy, ijtimoiy-madaniy hamda kommunikativ omillar nazariy jihatdan tahlil qilingan. Agressiya va 
agressiv xulq tushunchalarining psixoanalitik, frustratsion-agressiv, ijtimoiy o‘rganish, biologik va kognitiv yondashuvlar 
asosidagi talqinlari yoritilgan. Shuningdek, o‘spirinlik davrida agressiv xulqning yuzaga kelishida oilaviy muhit, tarbiya 
uslublari, tengdoshlar guruhi, kiberbulling, emotsional beqarorlik, past empatiya va o‘zini nazorat qilish qobiliyatining 
yetarli rivojlanmaganligi muhim omillar sifatida ko‘rsatib berilgan. Maqolada agressiv xulqning jismoniy, verbal, passiv, 
ijtimoiy, instrumental va ekspressiv shakllari tavsiflanib, uning shaxslararo munosabatlar, ijtimoiy moslashuv va ruhiy salo-
matlikka salbiy ta’siri asoslangan. Tadqiqot natijalari agressiv xulqni erta aniqlash, profilaktika qilish va psixokorreksion 
ishlarni samarali tashkil etish zarurligini ko‘rsatadi.

Kalit so‘zlar: agressiya, agressiv xulq, ijtimoiy-psixologik determinantlar, o‘spirinlik davri, oilaviy muhit, tengdoshlar ta’siri, 
emotsional beqarorlik, empatiya, frustratsiya, psixokorreksiya.
Abstract: This article provides a theoretical analysis of the socio-psychological determinants of aggressive behavior and 
the biological, psychological, family-related, socio-cultural, and communicative factors influencing its formation. The con-
cepts of aggression and aggressive behavior are interpreted on the basis of psychoanalytic, frustration-aggression, social 
learning, biological, and cognitive approaches. Special attention is paid to the role of the family environment, parenting 
styles, peer influence, cyberbullying, emotional instability, low empathy, and insufficient self-control in the manifestation 
of aggressive behavior during adolescence. The article describes physical, verbal, passive, social, instrumental, and 
expressive forms of aggressive behavior and substantiates their negative impact on interpersonal relationships, social 
adaptation, and mental health. The findings indicate the importance of early identification of aggressive behavior, its pre-
vention, and the organization of effective psychocorrectional work.

Key words: aggression, aggressive behavior, socio-psychological determinants, adolescence, family environment, peer 
influence, emotional instability, empathy, frustration, psychocorrection.
Аннотация: В данной статье теоретически анализируются социально-психологические детерминанты агрессив-
ного поведения, а также биологические, психологические, семейные, социально-культурные и коммуникативные 
факторы, влияющие на его формирование. Раскрываются особенности понимания понятий агрессии и агрессив-
ного поведения в рамках психоаналитического, фрустрационно-агрессивного, социально-когнитивного, биологи-
ческого и когнитивного подходов. Особое внимание уделяется роли семейной среды, стилей воспитания, влияния 
сверстников, кибербуллинга, эмоциональной неустойчивости, низкого уровня эмпатии и недостаточно развитой 
способности к самоконтролю в проявлении агрессивного поведения в юношеском возрасте. В статье описываются 
физические, вербальные, пассивные, социальные, инструментальные и экспрессивные формы агрессивного 
поведения, а также обосновывается их негативное влияние на межличностные отношения, социальную адап-
тацию и психическое здоровье личности. Результаты теоретического анализа показывают необходимость раннего 
выявления агрессивного поведения, его профилактики и организации эффективной психокоррекционной работы.

Ключевые слова: агрессия, агрессивное поведение, социально-психологические детерминанты, юношеский 
возраст, семейная среда, влияние сверстников, эмоциональная неустойчивость, эмпатия, фрустрация, психокор-
рекция.

KIRISH
Globallashuv, axborot texnologiyalarining jadal rivojlanishi, ijtimoiy munosabatlarning murakkablashuvi 

hamda zamonaviy jamiyatda raqobat muhitining kuchayishi shaxs kamolotiga, ayniqsa, o‘spirinlik davridagi 
psixik va ijtimoiy rivojlanish jarayonlariga sezilarli ta’sir ko‘rsatmoqda. O‘spirinlik yoshi inson hayotidagi eng 

murakkab, ziddiyatlarga boy, psixofiziologik va ijtimoiy o‘zgarishlar keskin kechadigan davr hisoblanadi. Aynan 
shu bosqichda shaxsning o‘zini anglash jarayoni faollashadi, mustaqil fikrlash, qadriyatlarni qayta ko‘rib chiqish, 
ijtimoiy mavqe izlash va o‘z “Men”ini tasdiqlash ehtiyoji kuchayadi. Ushbu jarayonlar ba’zan konstruktiv shaklda, 
ba’zan esa destruktiv ko‘rinishda namoyon bo‘ladi. Destruktiv xulq-atvor shakllaridan biri sifatida agressiv xulq 
alohida e’tiborni talab etadi.

Inson xulq-atvori murakkab va ko‘p qirrali fenomen bo‘lib, unda agressiya muhim o‘rin tutadi. Agressiya va 
agressiv xulq psixologik nazariyalar, empirik tadqiqotlar va ijtimoiy amaliyotda keng o‘rganilgan tushunchalardir. 
Ular shaxsning o‘z maqsadlari, ehtiyojlari yoki qarama-qarshi obyektlar bilan munosabatda bo‘lish jarayonida 
namoyon bo‘lgan psixologik jarayonlar to‘plamini ifodalaydi. Agressiyaning aniqlanishi turlicha bo‘lsa-da, u 
odatda boshqa shaxslar yoki muhitga zarar yetkazish potensialiga ega bo‘lgan xatti-harakat, fikr yoki emotsi-
yalarning namoyon bo‘lishi sifatida talqin qilinadi.

MAVZUGA OID ADABIYOTLAR SHARHI
Agressiya termini lotincha “aggression” so‘zidan kelib chiqqan bo‘lib, “hujum”, “to‘sqinlik qilish”, “turli qara-

ma-qarshiliklar” ma’nolarini anglatadi.
Psixologiya fanida agressiya va agressivlik tushunchalari turli nazariy yondashuvlar doirasida talqin etilgan. 

Xususan, agressiya haqidagi quyidagi nazariyalar mavjud:

1.	 Psixoanalitik yondashuv. Z. Freyd agressiyani inson tabiatining tug‘ma qismi deb hisoblagan. Uning 
fikricha, insonda hayot instinkti bilan bir qatorda o‘lim instinkti ham mavjud bo‘lib, agressiya ana shu 
destruktiv energiyaning tashqi namoyon bo‘lishidir. Freyd agressiyani inson psixikasidagi ichki ziddiyatlar 
natijasi sifatida talqin qilgan.

2.	 Frustratsiya–agressiya nazariyasi. J. Dollard va hamkasblari tomonidan ishlab chiqilgan mazkur naza
riyaga ko‘ra, frustratsiya (maqsadga erishishdagi to‘siq) agressiyani keltirib chiqaradi. Inson o‘z ehtiyojlari 
qondirilmaganida yoki maqsadiga erisha olmaganida g‘azablanadi va bu holat agressiv xulqqa olib kelishi 
mumkin. Keyinchalik L. Berkowitz mazkur nazariyani takomillashtirib, har qanday frustratsiya emas, balki 
salbiy emotsional holatlar agressiya ehtimolini oshirishini ta’kidlagan.

3.	 Ijtimoiy o‘rganish nazariyasi. A. Bandura agressiyani o‘rganilgan xulq shakli deb hisoblagan. Uning 
mashhur “Bobo qo‘g‘irchoq” tajribalari bolalar kattalarning agressiv harakatlarini kuzatib, ularga taqlid 
qilishini ko‘rsatgan.

Ushbu nazariyaga ko‘ra, agressiv xulq quyidagi omillar orqali shakllanadi:

•	 kuzatish va taqlid qilish; 

•	 mukofotlash va jazolash tizimi; 

•	 oilaviy muhit; 

•	 ommaviy axborot vositalari; 

•	 tengdoshlar ta’siri. 

4.	 Biologik yondashuv. Biologik nazariya vakillari agressiyaning paydo bo‘lishida irsiy xususiyatlar, asab 
tizimi faoliyati, gormonlar va miya strukturalarining rolini ta’kidlaydilar. Ayniqsa, testosteron gormonining 
yuqori darajasi va limbik tizim faoliyati agressiv reaksiyalar bilan bog‘liq ekanligi aniqlangan.

Biroq zamonaviy psixologiya agressiyani faqat biologik omillar bilan emas, balki ijtimoiy muhit ta’siri bilan 
ham izohlaydi.

Ijtimoiy-psixologik nuqtai nazardan agressiv xulqning shakllanishida kommunikativ ko‘nikmalar, empatiya 
darajasi, ijtimoiy intellekt, stressga chidamlilik va konfliktni boshqarish qobiliyatlari muhim rol o‘ynaydi. Agar 
o‘spirin o‘z hissiyotlarini adekvat ifodalashni, muammolarni muloqot orqali hal qilishni o‘rganmagan bo‘lsa, u 
agressiv xatti-harakatni eng oson va tezkor vosita sifatida tanlashi mumkin.

Oila – o‘spirin shaxsining dastlabki ijtimoiylashuv maktabi. Oiladagi nizolar, zo‘ravonlik, ota-onaning o‘zaro 
hurmatsizligi, bolaga nisbatan jismoniy yoki psixologik bosim agressiv modelni mustahkamlaydi. Ota-onaning 
haddan tashqari qattiqqo‘lligi yoki, aksincha, befarqligi ham shaxsning emotsional rivojlanishiga salbiy ta’sir 
ko‘rsatadi. O‘spirin o‘z ehtiyojlari qondirilmaganda yoki e’tibor yetishmaganda agressiv xulq orqali o‘ziga e’tibor 
qaratishga urinishi mumkin.

Psixologiyada agressiya - bu shaxsning maqsadli xulq-harakati bo‘lib, boshqalarga zarar yoki qiynoqqa 
solish niyatida yoxud zarar yetkazish potensialiga ega bo‘lgan harakatlar, emotsiyalar yoki fikrlarni o‘z ichiga 
oladi. Bu keng qamrovli tushuncha bo‘lib, u nafaqat jismoniy hujumni, balki so‘z orqali tahdid, nojo‘ya ifoda, 

passiv qarama-qarshilik yoki psixologik bosimni ham qamrab oladi. Farq shundaki, agressiya faqat tashqi 
ko‘rinish emas - u shaxs ichidagi ichki psixologik jarayonlarning natijasi hamdir. Shuning uchun agressiyani 
faqat birgina xulq deb emas, balki motivatsiya, emotsiya, kognitsiya va kontekst o‘rtasidagi murakkab aloqa 
deb hisoblash maqsadga muvofiqdir.

Agressiv xulq - agressiya konseptining yanada amaliy ko‘rinishi bo‘lib, u shaxsning tashqi muhit bilan 
o‘zaro aloqada bo‘lish jarayonida paydo bo‘lgan konkret xatti-harakatlar to‘plamini anglatadi. Bu xulq, asosan, 
ijtimoiy kontekstda o‘lchanadi va ko‘pincha tashqi kuzatuvchilar tomonidan aniqlanadi. Masalan, jismoniy 
to‘sqinlik, qo‘pol so‘zlar, boshqa odamlarni behurmat qilish, bo‘ysunmaslik yoki agressiv jestlar - bularning 
barchasi agressiv xulqqa kiradi.

Ilmiy adabiyotlarda ba’zan agressiya va agressiv xulq atamalari bir-birining o‘rnida ishlatiladi, ammo texnik 
nuqtai nazardan quyidagicha farqlanishi mumkin.

A. Banduraning fikricha, agressiya faqat ichki instinktlar yoki frustratsiyalar natijasi emas, balki ijtimoiy 
o‘rganish va taqlid jarayonidir. Bandura bolalar bilan o‘tkazgan mashhur “Bobo qo‘g‘irchoq” tajribasida shuni 
ko‘rsatdiki, agar bola kattalarning hujumkor xatti-harakatlarini tomosha qilsa, u ham shunday xulqni takrorlaydi.

Bandura nazariyasi asosida agressiv xulq quyidagi asosiy komponentlarga ega deb qaraladi:
1.	 Amplifikatsiya - atrofdagi shaxslar tomonidan qo‘llab-quvvatlangan agressiya darajasi oshadi. 
2.	 Kuchaytirish - ijobiy natijalar (masalan, hurmat, e’tibor) agressiyani mustahkamlaydi. 
3.	 Modellashtirish - boshqalarning hujumkor xulqini tomosha qilish uni takrorlashga olib keladi.

Kognitiv nazariyalar agressiyani shaxsning fikrlash jarayoni bilan bog‘laydi. Agressiv shaxslar ko‘pincha 
boshqalar xatti-harakatlarini noto‘g‘ri talqin qiladi (masalan, neytral holatni tahdid deb qabul qilish). Bu nazari-
yaga ko‘ra, agressiyaning sabablari shaxsning kognitiv stereotiplari, baholash uslublari va ijtimoiy xotira jara
yonlari bilan bog‘liq.

Agressiya ko‘plab shakllarda namoyon bo‘lishi mumkin. Psixologik adabiyotlarda quyidagi asosiy turlari 
ajratiladi:
1.	 Jismoniy agressiya. Bu tur odamning boshqa shaxsga to‘g‘ridan to‘g‘ri zarar yetkazishi bilan tavsiflanadi. 

Misollar: urish, itarish, jarohat yetkazish.
2.	 Verbal agressiya. So‘z orqali ifodalanuvchi hujum - baqirish, tahqirlash, qarama-qarshilikda shafqatsiz 

yoki haqoratli nutq.
3.	 Passiv agressiya. Bevosita zarar yetkazmasdan, sovuq munosabat, bo‘ysunmaslik, topshiriqlarni baja

rmaslik kabi harakatlar orqali bildiruvchi agressiya.
4.	 Ijtimoiy agressiya. Bu guruh ichida tashqi bosim, inkor qilish, yolg‘on tarqatish, bo‘linishlarni keltirib chiqa-

rish orqali amalga oshiriladi.
5.	 Instrumental va ekspressiv agressiya. Instrumental (maqsadli) agressiya - maqsadga erishish uchun 

qasddan amalga oshiriladi (masalan, raqobatda g‘olib bo‘lish).
6.	 Ekspressiv (emotsional) agressiya. Kuchli hissiyotlar natijasida yuzaga keladi (g‘azab, jahldorlik).

TADQIQOT METODOLOGIYASI
Mazkur tadqiqot agressiv xulqning ijtimoiy-psixologik determinantlarini nazariy jihatdan tahlil qilishga 

bag‘ishlangan. Tadqiqotni amalga oshirish jarayonida ilmiy bilishning bir qator umumiy va maxsus metodlaridan 
foydalanildi. Xususan, agressiya va agressiv xulq muammosiga oid mahalliy hamda xorijiy ilmiy adabiyotlar, 
monografiyalar, dissertatsiyalar va ilmiy maqolalar qiyosiy-tahliliy yondashuv asosida o‘rganildi.

Tadqiqot davomida qiyosiy taqqoslash metodidan foydalanilib, agressiya va agressiv xulq tushunchalar-
ining turli psixologik maktablar hamda nazariy yondashuvlar doirasidagi talqinlari o‘zaro solishtirildi. Jumladan, 
psixoanalitik, frustratsiya–agressiya, ijtimoiy o‘rganish, biologik va kognitiv nazariyalarning asosiy g‘oyalari 
tahlil qilinib, ularning o‘xshash va farqli jihatlari aniqlandi.

Shuningdek, tizimli tahlil metodi yordamida agressiv xulqning shakllanishiga ta’sir etuvchi biologik, psi
xologik, oilaviy, ijtimoiy-madaniy va kommunikativ omillar o‘zaro bog‘liqlikda o‘rganildi. Nazariy manbalarni 
umumlashtirish va ilmiy xulosalash metodlari asosida agressiv xulqning asosiy ijtimoiy-psixologik determinant-
lari ajratib ko‘rsatildi hamda ularning o‘spirin shaxsining rivojlanishiga ta’siri tavsiflandi.

Tadqiqot natijasida agressiv xulqning yuzaga kelishi ko‘p omilli xarakterga ega ekanligi, uning shakllani
shida oilaviy muhit, tengdoshlar ta’siri, emotsional beqarorlik, past empatiya darajasi, frustratsiya va zamonaviy 
axborot-kommunikatsiya vositalarining ta’siri muhim omillar hisoblanishi aniqlandi. Olingan natijalar agressiv 
xulqni erta aniqlash, profilaktika qilish va psixokorreksion ishlarni samarali tashkil etish bo‘yicha ilmiy xulosalar 
chiqarish imkonini berdi.

TAHLIL VA NATIJALAR
Agressiyaning paydo bo‘lishi ko‘p omilli jarayon bo‘lib, quyidagi omillar katta rol o‘ynaydi:

1.	 Biologik omillar. Genetika, neyrotransmitterlar darajasi (masalan, serotonin), gormonlar (testosteron), 
miya strukturasi va asab tizimi funksiyasi agressiv xulqqa ta’sir ko‘rsatadi.

2.	 Psixologik omillar. Shaxsiyat xususiyatlari: impulsivlik, past frustratsiyaga chidamlilik yoki past empatiya 
agressiyani oshiradi.

Kognitsiyalar: noaniq baholash, boshqalarni tahdidli deb qabul qilish.

O‘tgan tajribalar: bolalik davridagi tajovuzlar, oilaviy konfliktlar.

3.	 Ijtimoiy-madaniy omillar:
•	 oilaviy muhit; 

•	 madaniy qadriyatlar; 

•	 ijtimoiy rollar; 

•	 nizolar va stress holatlari. 

Agressiv xulq shaxsning psixologik va ijtimoiy farovonligiga salbiy ta’sir qiladi:

•	 ruhiy salomatlikning pasayishi;

•	 stress va bezovtalik darajasining oshishi;

•	 ijtimoiy aloqalarning buzilishi;

•	 ish va oila muhitidagi konfliktlar.

Bundan tashqari, agressiv shaxs o‘zini mustaqil boshqarolmasligi sababli ijtimoiy izolyatsiyaga uchrashi, 
depressiya yoki salbiy xulq buzilishlariga olib kelishi mumkin.

Agressiyani boshqarish psixologik, ijtimoiy va shaxsiy darajalarda amalga oshiriladi.

1.	 Individual darajada:
•	 stressni boshqarish texnikalari;

•	 kognitiv-xulq terapiyasi;

•	 meditatsiya va chuqur nafas olish.

2.	 Ijtimoiy darajada:
•	 zo‘ravonlikni oldini olish dasturlari;

•	 maktab va jamiyatda konfliktni hal qilish treninglari;

•	 oilaga psixologik yordam.

Agressiyaning ijtimoiy-madaniy omillari:

1.	 Madaniyat va qadriyatlar. Turli jamiyatlarda agressiyaning qabul qilinishi farq qiladi. Ba’zi madaniyatlar 
raqobatni rag‘batlantiradi va agressiyani ijobiy narsa sifatida baholashi mumkin, boshqalari esa agressi-
yani qat’iyan rad etadi.

2.	 Oilaviy muhit. Oiladagi zo‘ravonlik, tarbiyaviy metodlar, ota-onalar o‘rtasidagi konfliktlar bolada agressiv 
xulq shakllanishiga olib keladi.

Agressiyaning ijtimoiy oqibatlari:

1.	 Shaxsiy darajada. Agressiv odamlar aloqalarni yo‘qotishi, ish joyida konfliktlarga duchor bo‘lishi, ruhiy 
holatining yomonlashuvi hamda ijtimoiy izolyatsiyaga uchrashi mumkin.

2.	 Jamiyat darajasida. Agressiya ko‘p bo‘lgan jamiyatlarda jinoyatchilik darajasi oshadi, iqtisodiy faoliyat 
pasayadi, ijtimoiy ishonch buziladi.

Demak, agressiv xulqning shakllanishi ko‘p omilli jarayon bo‘lib, uning yuzaga kelishi biologik, psixologik 
va ijtimoiy omillarning o‘zaro ta’siri bilan belgilanadi. Agressiya inson xulq-atvorining murakkab shakli sifatida 
nafaqat ichki emotsional holatlar, balki tashqi ijtimoiy muhit ta’siri natijasida ham namoyon bo‘ladi. Agressiv 

xulqning asosiy ijtimoiy-psixologik determinantlari sifatida oilaviy muhit, tarbiya uslublari, tengdoshlar ta’siri, 
ta’lim muassasasidagi munosabatlar, ijtimoiy qo‘llab-quvvatlash darajasi hamda zamonaviy axborot-kommu-
nikatsiya vositalari ta’siri muhim ahamiyat kasb etishi aniqlandi. Ayniqsa, oiladagi nizoli munosabatlar, jismoniy 
jazo, emotsional sovuqlik va nazoratning noto‘g‘ri tashkil qilinishi agressiv xulqning shakllanishi uchun qulay 
psixologik zamin yaratadi.

Shuningdek, shaxsning individual-psixologik xususiyatlari, jumladan, impulsivlik, emotsional beqarorlik, 
past darajadagi empatiya, frustratsiyaga chidamsizlik, o‘zini nazorat qilish qobiliyatining yetarli rivojlanmagan-
ligi agressiv reaksiyalarning namoyon bo‘lish ehtimolini oshiradi. Tengdoshlar guruhidagi salbiy ta’sirlar, ijtimoiy 
rad etilish, kiberbulling va virtual muhitdagi tajovuzkor kontentlar ham agressiv xulqning kuchayishiga xizmat 
qiladi. Agressiv xulqning jismoniy, verbal, bilvosita, ijtimoiy, instrumental va emotsional shakllarda namoyon 
bo‘lishi uning turli psixologik mexanizmlarga asoslanishini ko‘rsatadi. Bu esa mazkur hodisani o‘rganishda 
kompleks yondashuvni talab etadi.

XULOSA VA TAKLIFLAR
Xulosa qilib aytganda, mavzuga oid nazariy va ilmiy-metodologik manbalar tahlili shuni ko‘rsatdiki, agres-

siya va agressiv xulq psixologiya fanining dolzarb va ko‘p qirrali muammolaridan biri hisoblanadi. Agressiya 
shaxsning emotsional holati, kognitiv jarayonlari, motivatsion sohasi hamda ijtimoiy munosabatlari bilan uzviy 
bog‘liq bo‘lgan murakkab psixologik fenomen sifatida namoyon bo‘ladi. Agressiv xulq esa agressiyaning tashqi 
ko‘rinishi bo‘lib, u jismoniy, verbal, bilvosita, ijtimoiy va autoagressiv shakllarda ifodalanishi mumkin.

O‘spirinlik yoshi shaxs rivojlanishining muhim va mas’uliyatli bosqichi bo‘lib, mazkur davrda jismoniy, 
emotsional, intellektual va ijtimoiy sohalarda jiddiy o‘zgarishlar yuz beradi. O‘zini anglashning kuchayishi, 
mustaqillikka intilish, hayotiy maqsadlarni belgilash, kasbiy o‘zini o‘zi aniqlash hamda tengdoshlar bilan muno-
sabatlarning yetakchi ahamiyat kasb etishi ushbu yosh davrining muhim psixologik xususiyatlari hisoblanadi. 
Ayni paytda emotsional beqarorlik, yuqori ta’sirchanlik, ichki ziddiyatlar va ijtimoiy bosimlar ayrim holatlarda 
agressiv xulqning shakllanishi uchun qulay sharoit yaratishi mumkin.

Mavzuning nazariy tahlili davomida agressiv xulqning ijtimoiy-psixologik determinantlari sifatida oilaviy 
muhit, tarbiya uslublari, tengdoshlar ta’siri, ta’lim muassasasidagi munosabatlar, shaxsning individual-psixo
logik xususiyatlari, stressli vaziyatlar hamda zamonaviy axborot makonining ta’siri muhim omillar ekanligi 
aniqlandi. Ayniqsa, oiladagi nizolar, emotsional qo‘llab-quvvatlashning yetishmasligi, tengdoshlar tomonidan 
rad etilish, ijtimoiy adolatsizlikni his qilish va kiberbulling holatlari o‘spirinlarda agressiv reaksiyalarning kucha
yishiga olib kelishi mumkin.

Shuningdek, agressiv xulqning yuqori darajasi shaxslararo munosabatlarning buzilishi, ijtimoiy mosla
shuvning qiyinlashishi, ta’lim samaradorligining pasayishi, deviant va delinkvent xulqning shakllanishi kabi salbiy 
oqibatlarga sabab bo‘lishi aniqlandi. Binobarin, agressiv xulqni erta aniqlash, uning psixologik mexanizmlarini 
o‘rganish hamda profilaktika va korreksiya ishlarini tashkil etish muhim ilmiy-amaliy ahamiyatga ega.

Umuman olganda, amalga oshirilgan nazariy tahlillar o‘spirinlarda agressiv xulqning shakllanishi ko‘p omilli 
xarakterga ega ekanligini, uning paydo bo‘lishi va namoyon bo‘lishi shaxsning individual xususiyatlari hamda 
ijtimoiy muhit ta’siri bilan belgilanishini ko‘rsatdi. Bu esa tadqiqotning keyingi bosqichlarida o‘spirinlarda agressiv 
xulqning psixologik xususiyatlarini empirik jihatdan o‘rganish va uni profilaktika hamda korreksiya qilishga

